
GOUVÈNÈ CUOMO ANONSE AP GEN PLIS PASE 100 PWODWI AGRIKÒL NATIF 
NATAL NEW YORK KI PRAL EKSPOZE NAN 15ÈM JOUNEN AGRIKÒL ANYÈL K 

AP FÈT NAN KAPITAL PEYI A 
 

Gouvènè Adjwen Hochul vini ansanm ak Senatè Gillibrand pou yo asiste nan 
evenman anyèl sa ki ap mete endistri agrikòl New York la anvalè onivo nasyonal 

 
 
Jodi a, Gouvènè Andrew M. Cuomo te anonse pwodiktè pwodwi alimantè ak bwason 
New York yo pral ekspoze plis pase 100 pwodwi yo genyen yo nan Capitol Hill nan kad 
15èm Jounen Agrikòl Anyèl New York la k ap fèt nan Washington D.C. Evenman an ap 
bay yon opòtinite pou mete aksan sou kalite ak divèsite agrikilti New York la genyen ak 
enpak ekonomik li sou Eta, anplis l ap bay pwodiktè yo yon platfòm kote yo ka diskite 
sou pwoblèm enpòtan ak difikilte yo rankontre nan endistri a jounen jodi a yo. 
 
Gouvènè Cuomo te di: “Kèk nan meyè pwodwi alimantè ak bwason peyi a genyen soti 
isit la nan New York, epi evenman sa ap bay nou opòtinite pou n ekspoze meyè pwodwi 
Empire State la gen pou l ofri rès peyi a. Pandan sis ane ki sot pase yo, nou te travay di 
pou nou elimine anpil nan fòmalite administratif pou pwodiktè yo epi pou ogmante 
piblisite pou pwodwi yo. Gras a efò sa yo, agrikilti ap kontinye fleri nan New York epi l 
ap kontinye jwe yon wòl enpòtan nan kwasans ekonomik nou.” 
 
Jounen Agrikòl New York la ap kòmanse ak yon atelye enfòmèl nan kapital peyi a, epi 
pral gen yon sesyon kesyon ak repons pou pwodiktè pwodwi alimantè ak bwason Eta 
yo ansanm ak Gouvènè Adjwen Kathy Hochul ak Senatè Kirsten E. Gillibrand, ki se 
premye manm nan Komite Agrikilti nan Sena ki sot New York depi kat deseni. Apre sa, 
yo pral mete an vedèt pwodwi eta yo – soti nan diven ki resevwa prim Long Island yo 
pou rive nan frwomaj ki resevwa prim nan North Country yo––nan yon resepsyon, ke 
Fondasyon Diven ak Rezen New York la ko-patrone epi òganize, ki pral gen plis pase 
500 ofisye eli leta ak lòt envite distenge yo k ap la. 
 
Gouvènè Adjwen Kathy Hochul te di: “Mwen kontan pou m patisipe nan Jounen 
Agrikòl New York onon Gouvènè Cuomo, epi prezante sipò administrasyon an ap bay 
pwodiktè pwodwi alimantè ak bwason ki gen kalib mondyal nou yo. Avèk preske 36000 
fèm ak plis pase 4500 fabrikan pwodwi alimantè sa yo, New York fyè pou pwodwi kèk 
nan pi bon pwodwi agrikòl nan mond lan. New York genyen tou yon kominote bwason 
atizanal k ap fleri ki kontinye fè pwodwi inik ki itilize engredyan natif natal New York. 
Pandan nou ap rasanble nan D.C., mwen ap atann pou m tande kòmantè pwodiktè yo, 
epi pataje meyè pwodwi agrikòl New York genyen yo ak rès peyi a.” 
 
Senatè Kirsten E. Gillibrand te di: “Jounen Agrikòl se yon opòtinite inik ki enpòtan pou 
nou ekspoze meyè pwodwi fèmye ak pwodiktè New York yo gen pou yo ofri. Chak ane 
nou pote New York vin Washington, D.C., epi mwen kontan anpil sa vin yon evenman 



nan kalandrye Kongrasyonèl la anpil moun ap atann ak enpasyans. New York gen kèk 
nan meyè fèmye ak pwodiktè nan mond lan, epi se yon bèl okazyon pou nou simaye 
nouvèl la plis, pou tout moun konnen pwodwi bon kalite nou genyen yo. Mwen konnen 
nou tout ap atann pou n goute kèk nan bon diven, byè, bwason alkòl, sid, lèt, manje ak 
lòt pwodwi enkwayab ki pral nan ekspozisyon an yo.” 
 
Yo òganize evenman selon pi gwo rejyon ki pwodwi plis diven nan Eta yo–-Long Island, 
Brooklyn ak New York City, Hudson Valley, Rejyon Kapital nan Sant New York, Finger 
Lakes, Zòn Niagara ak Erie yo, ak North Country. Chak rejyon ap mete an vedèt yon 
bann seri pwodwi alimantè ak bwason, ak kèk ki pral gen ladan yo restoran ki itilize 
pwodwi New York. 
 
Lis pwodiktè k ap patisipe yo: 
 
Wines of Long Island (Diven ki Soti Long Island)-- Yon varyete diven ki resevwa 
prim ki soti nan jaden, distilri, ak kav rezen sa yo: Bedell Cellars, Coffee Pot Cellars, 
Harbes Family Farm & Vineyard, Kontokosta Winery, Lieb Cellars, Macari Vineyards, 
Martha Clara Vineyards, McCall Wines, Osprey's Dominion Vineyards, One Woman 
Wines & Vineyards, Palmer Vineyards, Paumanok Vineyards, Raphael Vineyards, 
Sannino Bella Vita Vineyard, Suhru Wines, ak Wolffer Estate Vineyard. 
 
K & B Seafood--Zuit ak paloud frèch. 
 
Jewel--Magrè Kana Pwele ki elve nan fèm (Seared Crescent Farm Duck Breast); Salad 
lòj Griye ak franbwaz (Toasted Barley Salad with Raspberry)- Vinegrèt Kafe ak ti Fèy 
Anis Vèt (Coffee Vinaigrette ak Petit Licorice Greens)-Kwizinye Thomas Schaudel te 
prepare yo. 
 
Distilled Spirits of New York (Bwason Alkòl Distiye ki fèt New York)--Ki soti nan 
distilri sa yo: Black Squirrel Distillery, Dark Island Spirits, Lockhouse Distillery, 
Tuthilltown Spirits, ak Van Brunt Stillhouse. 
 
Orwashers Bakery--Pen Morning Spelt, Levain Locale, Ultimate Whole Wheat, ak 
Chardonnay Rustica & Sesamo Breads ki fèt ak farin ki soti nan fèm Farmer Ground ak 
North Country Farms yo, ak òdèv ki fèt ak rezen ki soti nan distilri Channing Daughters 
Winery. 
 
New York State Maple Producers (Pwodiktè Siwo Erab New York yo)--Gato fwomaj 
siwo erab, Maple Cheesecake Delight, ki fèt ak sik granile siwo erab ak krèm fwomaj ki 
soti nan letri New York yo. 
 
Seaway Trail Honey (Myèl Seaway Trail)--Fryandiz gatomyèl ki soti nan myèl Seaway 
Trail (Seaway Trail Honey Raw Honeycomb Tidbits), Bonbon Myèl (Honey Cookies), 
Nwa Griye ak Myèl (Roasted Nuts and Honey), Bee Berry Melomel, Myèl & Idromyèl 
(Honey & Hops Mead). 
 
Cornell University--Cornell Big Red Cheddar. 
 
Wines of the Hudson Valley (Diven ki Soti Hudson Valley)--Yon varyete diven ki 
resevwa prim ki soti nan jaden, distilri, ak kav rezen sa yo: Benmarl Winery, 
Brotherhood Winery, Clinton Vineyards, Millbrook Winery, Robibero Family Vineyards, 
Stoutridge Vineyard, ak Whitecliff Vineyard & Winery. 



 
Red Jacket Orchards--Black & Blue Stomp (kasi ak mitil yo kraze ak pye); Apricot 
Stomp (abriko yo kraze ak pye); Tart Cherry Stomp (tat seriz yo kraze ak pye). 
 
State University of New York at Cobleskill (Inivèsit Leta New York la ki nan 
Cobleskill)--Pwason twit yo pase nan lafimen yo elve nan kanpis la ak micogreens ak 
fwomaj yogout ak vinegrèt joumou epise (Smoked Campus-raised Brown Trout on 
Micro Greens with Yogurt Cheese and Spicy Pumpkin Vinaigrette); Selebrasyon 
Santenè Konparèt Joumou ak Myèl KrèmBè (Centennial Celebration Pumpkin 
Cupcakes with Honey Buttercream). 
 
Wines of the Finger Lakes(Diven Ki Soti Finger Lakes)--Yon varyete diven ki 
resevwa prim ki soti nan jaden, distilri, ak kav rezen sa yo: Fulkerson Winery, Goose 
Watch Winery, Hosmer Winery, Knapp Winery, Lakewood Vineyards, Red Newt Cellars, 
ak Wagner Vineyards. 
 
New York Wine & Culinary Center (Sant New York pou Diven & Kwizin)--Salad 
nouy Ble Nwa refwadi yo sekwe ak Small World Orgnaic Kimche (Chilled Buckwheat 
Noodle Salad tossed with Small World Organics Kimchee), Vyann Kochon ki soti nan 
Bostrom Farms ki tranpe nan byè Naked Dove (Naked Dove Beer Braised Bostrom 
Farms Pork), ak lòt vejetal epise Kwizinye a chwazi (Marinated Chef Select 
Vegetables). 
 
Craft Ciders of New York (Sid Atizanal ki soti New York)--Yon varyete Sid ki soti nan 
sidri sa yo: Brooklyn Cider House, Descendant Cider Company, Embark Craft 
Ciderworks, Good Life Cider, Hudson Valley Farmhouse Cider, ak Nine Pin Ciderworks. 
 
Upstate Niagara Cooperative (Koperativ Zòn Nò Niagara)--Lèt ki gen bon gou 
chokola ak karamèl sale, ak Yogout Grèk (Intense Chocolate and Salted Caramel Milk, 
and Greek Yogurt). 
 
Li-Lac Chocolates (Chokola Li-Lac)-- Trouf Avlin (Hazelnut Truffles), Pate Zanmann 
kare (Marzipan Squares), Non-pareils, Mant Fran ak kwokè bè ochokola (French Mint 
and Butter Crunch Chocolate). 
 
National Grape Cooperative/Welch's (Koperativ Nasyonal Rezen/Welch’s)--Ji rezen 
wouj ak rezen blan petiyan (Red and White Sparkling Grape Juice). 
 
Cabot Creamery Cooperative (Koperativ Letri Cabot)--Fwomaj McCadam Adirondack, 
Cabot New York Extra Sharp, ak McCadam Empire Jack. 
 
Wines of Lake Erie and Other New York Regions (Diven ki soti nan Rejyon Lake 
Erie ak Lòt Rejyon New York yo)--Yon varyete diven ki resevwa prim ki soti nan 
jaden, distilri, ak kav rezen sa yo: 21 Brix Winery, Johnson Estate Winery, ak Liberty 
Vineyards & Winery (Rejoyn Lake Erie); Coyote Moon Vineyards ak Tug Hill Vineyards 
(North Country); Leonard Oakes Estate Winery (Rejyon Niagara); ak Brooklyn Oenology 
(Vil New York). 
 
North Country Specialties (Espesyalite North Country yo)--Moser's Maple Mini's, 
Adirondack Beef Company Beef Sticks, Fwomaj kaye frèch Lowville Producer, Fwomaj 
Krèm Kraft-Heinz Philadelphia (ki soti nan Philadelphia, New York!), ak Konpòt Pòm 
Domaine Champlain. 



 
Mercer's Dairy (Letri Mercer)--Lemon Sparkling, ak Cherry Merlot, Krèm alaglas ki fèt 
ak diven. 
 
Dessert & Ice Wines of New York (Desè ak Diven glase ki soti New York)--Yon 
varyete diven ki resevwa prim ki soti nan jaden, distilri, ak kav rezen sa yo: Casa Larga 
Vineyards, Fox Run Vineyards, Johnson Estate Winey, Lakewood Vineyards, 
Lamoreaux Landing Wine Cellars, Osprey's Dominion Vineyards, Penguin Bay Winery, 
Sheldrake Point Winery, ak Thirsty Owl Wine Company. 
 
New York Apple Association (Asosyasyon Pòm New York)--Pòm Frèch New York 
ak Sid Red Jacket Orchards. 
 
Empire Brewing Company (Brasri Konpayi Empire)-- Byè Slo' Mo IPA, Skinny Atlas 
Light, Two Dragons, White Aphro. 
 
Wines of the Finger Lakes (Diven ki Soti Finger Lakes yo)-- Yon varyete diven ki 
resevwa prim ki soti nan jaden, distilri, ak kav rezen sa yo: Anthony Road Winery, 
Billsboro Winery, Chateau Lafayette Reneau, Dr. Konstantin Frank, Fox Run Vineyards, 
Lamoreaux Landing Wine Cellars, Treleaven by King Ferry, ak Ventosa Vineyards. 
 
Chobani--Chili Lime, Pwavwon wouj griye (Roasted Red Pepper), Sòs OtwaPiman 
(Three Pepper Salsa), ak sòs ki fèt ak zonyon yo pase nan lafimen ki gen gou fwomaj 
Parmesan (Smoked Onion Parmesan flavored dips); ak Apple Veg, frèz ak fig 
(Strawberry Banana), melanj bèy (Mixed Berry), ak Yogout ki gen gou mango ou ka 
bwè (Mango flavored drinkable yogurts). 
 
Delege Agrikilti Eta Richard A. Ball te di: “Kilvatè ak Pwodiktè New York yo fè anpil 
inovasyon enkwayab nan pwodwi yo ofri yo, epi pa gen okenn lòt pwodwi ki pi bon pase 
yo, sa fè m plezi paske yon lòt fwa ankò, yo pral ekspoze pwodwi yo nan kapital peyi a 
pou tout moun ka eseye epi goute pandan Jounen Agrikòl New York la. Gras a lidèchip 
Gouvènè Cuomo ak Sipò Senatè Gillibrand ak lòt ofisye eli leta nou yo, New York ap 
kontinye bay fèmye yo sipò pou yon kontinye rete lidè nan peyi a nan pwodiksyon 
dèdouzèn danre ak kèk nan pwodwi ki pi inik nan mond lan.” 
 
Prezidan Fondasyon Diven ak Rezen New York la, Jim Tresize te di: “Kominote 
agrikòl New York la gen anpil chans pou yo gen ofisye leta ki konprann san fèm yo pap 
gen manje, epi agrikilti se yon pati ki enpòtan anpil pou ekonomi nou ak fason nou viv. 
Senatè Gillibrand ak Schumer, Gouvènè Cuomo, ak Gouvènè Adjwen Hochul, ak 
Delege Ball, se vrèman degran defansè fanmiy fèmye New York yo ak anpil lòt ankò 
kontribisyon yo pote pou leta. Se vrèman yon bèl patenarya.” 
 
Prezidan Biwo Fèmye New York yo, Dean Norton te di: “Jounen Agrikòl New York se 
yon opòtinite mèveye pou fè wè sa fèmye New York yo fè pi byen, ki se founi pwodwi 
alimantè ak bwason bon kalite ki gen bon gou. Biwo Fèmye New York la fyè pou rete 
yon sipòtè evenman sa depi lontan , epi mwen atann pou fè dyalòg sou anpil sijè 
enpòtan ak Gouvènè Adjwen Hochul, Senatè Gillibrand, ak lòt lejislatè ak pèsonèl yo 
konsènan enpòtans agrikilti gen nan New York ak kijan nou can travay ansanm pou 
rezoud pwoblèm ki konsène fanmiy fèmye nou yo.” 
 
Preske 36000 fèmye New York jwe yon wòl enpòtan nan ekonomi eta a. Yo konte pou 
plis pase 5.3 milya dola nan vant danre agrikòl chak ane. New York klase wo pami pi 



gwo eta agrikòl nan peyi a yo, li fè pati 10 premye eta yo nan 30 danre diferan. Li klase 
dezyèm nan pwodiksyon pòm ak siwo erab, dezyèm nan chou ak pwa komen, twazyèm 
nan rezen, ji rezen ak diven, epi katryèm nan pwar ak pwodwi letye, ki se pi gwo 
segman nan sektè agrikòl nou an de lwen. 
 
Pwogram Taste NY Gouvènè a pwouve li gen anpil siksè lè l ede pwomouvwa epi 
ogmante piblisite pou pwodiktè pwodwi alimantè ak bwason pou konsomatè ki toupatou 
nan mond yo ka konnen. Ane pase, Gouvènè a te anonse ke Taste NY te triple lavant 
brit pwodiktè patisipan yo soti apeprè 1.5 milyon dola an 2014 pou rive a plis pase 4.5 
milyon dola an 2015. Ane sa, Gouvènè Cuomo te fikse yon objektif pou double revni brit 
la a 9 milyon dola nan fen 2016 gras a adisyon kat nouvo magazen, lansman nouvo 
patenarya nan espò ak amizman lokal yo, ansanm avèk ouvèti nouvo lokalite nan 
sistèm Park Eta New York la yo. 
 
Depatman Agrikilti ak Mache a te travay tou avèk Food Export USA ak Empire State 
Development pou asire ke pwodwi Taste NY yo te enkli nan misyon komèsyal Gouvènè 
Cuomo te fè ak Cuba ak Pòtoriko. 
 
Enfòmasyon sou Taste NY 
Gouvènè Cuomo te kreye Taste NY an 2013 epi Depatman Agrikilti ak Mache a 
sipèvize l. Li te kreye opòtinite pou pwodiktè lokal yo ekspoze pwodwi yo nan gwo 
aktivite piblik, tankou Gwo Fwa Eta New York la. Pwogram nan te ouvè tou pou 
magazen yo nan arè repo Thruway ansanm avèk sou otowout nan eta yo ak nan sant 
transpòtasyon, pou pèmèt vwayajè yo achte pwodwi ki fèt epi yo kiltive nan Eta New 
York. Apeprè 1100 konpayi lokal te patisipe nan opòtinite sa yo, sa ki plis relye pwodwi 
yo ak mache pwodwi alimantè ak bwason eta k ap agrandi pou al jwenn konsomatè ki 
soti toupatou nan mond lan. Pou jwenn plis enfòmasyon sou Taste NY, ale nan sitwèb 
www.taste.ny.gov. Konekte ak Taste NY sou Facebook, Twitter, Instagram ak Pinterest. 

